
كۆمپانیایەك لە پیشانگای ساڵانەی CES 2016دا رۆبۆتێكی بەناوی 

Code-A-Pillar think & learn خســتەڕوو. رۆبۆتێك كە فێری منداڵانی ســێ 
ساڵە هەتا هەشت ساڵە دەكات بتوانن خۆیان پرۆگرام بنووسن. رۆبۆتەكە كە لەشێوەی كرمێكی 
رەنگاورەنــگ دەچێــت لــە هەشــت بەش پێكهاتــووە و هەر بەشــەی ئەركێكی تایبــەت ئەنجام 

دەدات.
هــەر فەرمانێــك پێــی دەڵێــت كە دەبێــت جوڵەیەكی تایبــەت ئەنجام بدا وەك )پێشــەوە، 
پشــتەوە، چەپ و راســت، ســووڕان، و دەنگە دەنگ..تاد( ئەو بەشــانە بەهۆی پۆرتی 
USBیــەوە بــە یەكتــر پەیوەنــد دراون. منــداڵان دەتوانن هەریــەك لەو بەشــانە هەڵبژێرن و 
لەپەنــای یەكتــری دابنێــن، كاتێكیــش پارچەكان پێكەوە بەســترانەوە و دوگمەی هەڵبوون 
دابگرن و ئەوكات رۆبۆتەكە دەست دەكات بە جوڵە. راستە لەو كردارانەدا هیچ فەرمانێكی 
پرۆگــرام نووســی روو نــادات، بــەڵام ئــەوە بیــر منــداڵ دەخاتــەوە كــە جوڵــە و فەرمــان و 
كردارەكانــی بەهــۆی ئــەو فەرمانانــەوە جێبەجێ دەبن. رۆبۆتەكــە وا دەكات كە منداڵان 

گەیشتنە تەمەنی تازە لاوی خۆیان پرۆگرام بنووسن. 

رۆبۆتێك منداڵان فێری پرۆگرام نووسین دەكات

ســەردەم سەردەمی بە دیجیتالی بوونە، پێڵاو، گۆڕەوی، 
كڵاو، دەستەوانە...تاد هەمووشتێك بەرەو دیجیتالی دەڕوات 
تەنانەت كەمەربەندی پانتۆڵیش.. كۆمپانیای سامســۆنگ 
ســمارتی  كەمەربەندێكــی  دا   CES2016 پیشــانگای  لــە 
خســتەڕوو كە دەتوانێت ســایز و ئەندازەی كەمەرت بگرێت، 
دەتوانێــت  لــەوە  جگــە   VELT هۆشــمەندی  كەمەربەنــدی 
شــێوازی خواردنــی و خواردنــەوەت بخاتە ژێــر چاودێری، 
ئــەو هەنگاوانــەی رۆژانــە دەیپێــوی بژمێــرێ، هەروەها 
لــەو كاتــەی كە زۆر لە شــوێنێك دابنیشــی ئاگادارت 
دەكاتــەوە ئەو زانیاریانەی كە بەهۆی كەمەربەندەكە 
كۆدەكرێنــەوە بــۆ مۆبایلێــك بــەڕێ دەكرێــن وو 
ئــاگادار  پرۆگرامێكــەوە  بەهــۆی  ئــەوكات 
دەكرێیــەوە كــە دەبێت چ 

بكەی.

كەمەربەندی پانتۆڵیش 
بوو بە دیجیتالی!!

زۆرجار هاوڕێكانم پرســیار دەكەن، ئەرێ تەبلێت هەیە 
كــە وەك كۆمپیوتــەر بێــت سیســتەم و پرۆگرامەكانــی 
كۆمپیوتــەر بخوێنێتــەوە و پشــتیوانیان لێبــكات.. ئێســتا 
كۆمپانیایــەك وەڵامی پرســیاری هاوڕێكانمــی داوەتەوە، 
تەبلێتی جۆری Vi8 plusی بەرهەم هێناوە، یەكەم تەبلێتە 
USB type-c كە ویندۆز10ی لەسەرە و پۆرتی جۆری
ی لەسەرە كە دەكرێت ماوس و كیبۆرد و پرێینتەری لێ 
پەیوەند دەدرێت.. شاشەی تەبلێتەكە 8 ئینجە و كوالیتی 
مامناوەندییە..خێرایــی تەبلێتەكــە زۆر باشــە، رامەكەی 
دوو گیگابایتــە و میمــۆری ناوخــۆی 32 گێگابایتە لە 

هەمووشی گرنگتر نرخەكەی زۆر هەرزانباییە..

تەبلێتێك هەموو ئەركێكی 
كۆمپیوتەر ئەنجام دەدات

لە پیشانگای ساڵانەی CESی ئەمساڵدا سامسۆنگ 
بــە خســتنەڕووی بەفرگرێــك )ســەلاجە( ســەلماندی كــە 
ئیدی بەفرگرەكانی داهاتوو هەر ئەوە نین كە نەهێڵن شت 
تێك بچێت و بەساردی بیهێڵنەوە... ئەو بەفرگرە بەئاسانی 
وەڵامی پرســیارەكانت دەداتەوە، بۆ نموونە دەپرسی ئایا ئەو 
هێلكانەی لە سەلاجەكەدان چەند رۆژێكی دیكە بەكەڵكی 
خــواردن دێــن، یــان چەنــدە گۆشــت لــە ســەلاجەكەدایە. 
زۆر  كــە  لەســەرە،  گــەورەی  بەفرگرەكــە شاشــەیەكی 
ئــەرك و كار ئەنجــام دەدات بەهــۆی كامێرایــەك كە لە 
ژوورەوە دایــە نــاو ســەلاجەكە بەتــەواوی نیشــان دەدرێ 
ئیــدی پێویســت ناكات هەموو جارێ دەرگای ســەلاجە 
بكەیەوە.. بەفرگرەكە لەگەڵ ئینتەرنێت پەیوەند دەدرێ و 
كەش هەوای دەرەوە لەسەر شاشەكە نیشان دەدات و دەكرێت 
ئــەو ئــاواز و گۆرانییــەی حەزت لێ دەكــەی گوێی لێبگری. 
هەروەهــا دەتوانــی وێنەكانــی نــاو مۆبایــل و كۆمپیوتەرەكــەت 

لەسەر شاشەی بەفرگرەكە ببینی.

ئەوانــەی قژیــان وەریــوە بەتایبەتی لە رەگــەزی نێردا 
دەچنە لای پزیشكی تایبەت بە چاندنەوەی موو و قژیان 
دەچێننــەوە.. هەرچەنــدە هەندێك دەرمانــی تایبەتیش بۆ 
هاتنــەوەی قــژ لــە دەرمانخانەكانــدا گیر دەكــەون، بەڵام 
نوێتریــن زانیــاری لەبارەی قژوەرینــەوە بوونی ئامێرێكی 
لەیزەرییە بۆ هێنانەوەی قژ، هەرچەندە ئەوەی تا ئێســتا 
بیستوومانە لەیزەر زیاتر بۆ نەهێشتن و لە بنەوە دەرهێنانی 
موویــە، بــەڵام دیارە پێچەوانەكەشــی بە لەیــزەر دەكرێت، 
ئامێری لەیزەری iGrow  كڵاوێكی تایبەتە كە لە رێگای 
تیشــكی لەیزەرەوە دەتوانێــت ببێتەهۆی رواندنەوەی قژ.. 

بۆ هەردوو رەگەزی نێر ومێ دەگونجێت. 

موژدەیەك
 بۆ ئەوانەی قژیان وەریوە

پێدەچێت دنیای تەكنەلۆژیا پێچەوانە بێتەوە، ئەگەر هەتا ئێســتا 
هــەر ئامێرێــك بــۆ ئەوە بــووە كە مرۆڤ بحەســێنێتەوە و لــە ئاكامی 
ئەو پشــوودانەدا كێشــی بچێتە ســەر و تووشی چەندین نەخۆشی بێت، 
ئێســتا جیهانی تەكنەلۆژیا گەیشــتۆتە ئەو راستییەی كە مرۆڤ نابێت 
ئەوەنــدە پاڵداتــەوە و قەڵــەو بێت.. چەندین ئامێر دروســتكراون بۆ ئەوەی كە 
تەندروســتی مرۆڤ بپارێزن، لە پیشــانگای CES ئەمســاڵدا چەندین ئامێری تایبەت بە ئاگاداری 
و هۆشــیاركردنەوەی تەندروســتی نیشــاندران، یەكێك لەوانە ئامێرێك بوو بەناوی scio ئەو ئامێرە لە 
تیشــكی ســەرووی ســوور ســوود وەردەگرێ، ئەو ئامێرە رێژەی كالۆری لە خۆراكدا بەوجۆرە 

دیاری دەكات كە چ پەرچەكدارێكی لە ئاســت تیشــكەكەدا دەبێت، ئامانجی ســەرەكی 
ئــەو ئامێــرە یارمەتیدانــی نەخۆشــانی شــەكرە و دڵە، كە بتوانــن چاودێری وردیان 

هەبێ بەسەر ئەو خواردنانەی كە دەیخۆن. لە تاقیكردنەوەیەكدا كە لەسەر 
پارچە پەنیرێك كرا نیشانی دا كە چەندە مادەی كاربۆهیدرات 

و چەوری تێدایە.

خوێنەرێكی ئازیز دەپرسێت هەر رۆژە و تۆڕێكی كۆمەڵایەتی لە مۆبایلدا دێتە ئارا نوێترینیان تۆڕی كۆمەڵایەتی 
تێلیگرامە، ئەو تۆڕە چ تایبەتمەندی و جیاوازییەكی هەیە لەگەڵ ئەوانی دیكە؟

خوێنــەری بەڕێــز  تــۆڕی تێلیگــرام جیاوازی لەگەڵ ئەوانی دیكە ئەوەیە، دەكرێت فایلی زۆر قورس كە بەهیچ كام 
لە تۆڕەكانی دیكە ناكرێن بەڕێ بكەی، هەركەس دەتوانێ كەناڵی تایبەت بەخۆی دروست بكا، یان ئەگەر بتهەوێ تەنیا بە دوای 
مەبەســتێكی دیاریكــراودا بگەڕێــی لــەو تــۆڕەدا دەیدۆزیەوە، بــه ڵام تۆڕه كانی دیكه  ئــه و تایبه تمه ندییانه یان نییــه ، له بری ئه وه  چه ند 

تایبه تمه ندی دیكه ی وه ك په یوه ندی راسته وخۆ به  ڤیدیۆیان هه یه .

هەر جارە و وەڵامی پرسیارێك

ئامێرێكی دیجیتالی پێكهاتەی 
خواردەمەنیەكان دەزانێت

ئەوانــەی شــارەزاییان لــە بــواری كۆمپیوتــەردا هەیــە دەزانن ســێ سیســتەمی 
 ios بەگەڕخــەری گرنــگ هــەن وەك سیســتەمی وینــدۆز، سیســتەمی
تایبــەت بــە كۆمپیوتــەری مــاك و سیســتەمی لینۆكــس، دوای ئەوەی 
مۆبایلــە هۆشــمەندەكان كەوتنە بازاڕەوە سیســتەمێكی نوێتر هاتە 
ئارا كە تایبەتە بە مۆبایل و بە سیســتەمی ئەندرۆید ناســراوە، 
ئــەم سیســتەمە تەنیــا لەســەر مۆبایــل و تەبلێــت كار دەكات. بــەم 
 Remix os دواییانــەش سیســتەمێكی پەیوەندی بەناوی سیســتەمی
بەرهەم هاتووە كە بەهۆیەوە دەكرێت سیستەمی ئەندرۆید لەسەر كۆمپیوتەر 
دابەزێنــی، واتــە بــە ئاســانی دەتوانــی ســوود لــە پرۆگــرام و ئەپلكەیشــن و 
یارییەكانی سیستەمی ئەندرۆید وەربگری..بەهۆی ئەو سیستەمەوە نە تەنیا سوود 
لــە سیســتەمی ئەندرۆیــد وەردەگــرێ بەڵكو دەتوانــی لە تایبەتمەندییەكانی سیســتەمی 

تــۆڕی كۆمەڵایەتــی ئینســتاگرام یەكێكــە لــە گرنگترین تــۆڕە كۆمەڵایەتییەكان چونكە تایبەتــە بە تەبلێت و 
مۆبایــل و زیاتریــش تۆڕێكــی وێنەییــە، گرفتێكی ئەم تۆڕە لەوەدایە كە ناكرێت وێنەكانی ناو تۆڕەكە دابەزێندرێن 

واتە دانلۆد بكرێن، بەڵام بەهۆی ســایتی instaport بە ئاســانی دەتوانی وێنە و ڤیدیۆكانی ئینســتاگرام دابەزێنرێت.. 
تەنانەت بەپێی ریزبەندیش دانلۆد بكرێن وەك ئەو وێنانەی لایك كراون، ئەو وێنانەی داندراون یان دابەزێندراون...

لە ســایتی instaport لەســەرەتادا دەبێ زانیاری ئەكاونی خۆت بدەی بە ســایتەكە پاشــان سایتەكە دەكرێتەوە و  فەرمانەكانی تایبەت بە 
دابەزاندن نیشان دەدرێن.

سایتێك بۆ دابەزاندنی وێنەكانی ئینستاگرام

هەمــوو مۆبایلێــك كیبۆردێكــی مەجــازی تێدایــە كــە دەكرێــت بەهۆیەوە گشــت ئەركەكانــی تایبەت بە 
نووســین ئەنجــام بــدەی، بــەڵام زۆر كەس حــەز دەكات لە كیبۆردێكی فیزیكــی وەك كیبۆردی كۆمپیوتەر 
بــۆ مۆبایلیش ســوود وەربگرێ، دیارە كۆمپانیای مایكرۆســۆفت و چەنــد كۆمپانیایەكی دیكە كیبۆردی 
تایبــەت بــە مۆبایلیــان بەرهەمهێناوە، بەڵام كیبــۆردەكان لە مۆبایلێك گەورەتــرن، كۆمپانیایەكی نەرویژی 
كیبۆردێكــی بەنــاوی SlimType  بەرهــەم هێنــاوە، كــە هــەم كیبــۆردە و هــەم كەڤــەرە بــۆ مۆبایلی جۆری 
گەلەكەسی S6. كەڤەرە كیبۆردەكە لەرێگای NFCەوە لەگەڵ مۆبایل پەیوەند دەدرێت. كیبۆردەكە جگە لە 
دوگمەكانی تایبەت بە نووسین، دوگمەی شۆركەتی تایبەت بە كردنەوەی ئیمێل، رۆژمێر، ناو و ژمارەی 

مۆبایلەكان و كردنەوەی سایتەكانی تێدایە.

هەم كەڤەرە و هەم كیبۆردە بۆ مۆبایلی گەلەكسی

ویندۆزیش وەك كلیك راســت و شــریتی فەرمان و رێكخســتنی فایلەكان 
سوود وەربگری. رەنگە باشترین پێناسە بۆ سیستەمی )ریمیكس( ئەوە 
بێــت كــە » تێكەڵاوكردنــی دوو سیســتەمی ئەندرۆید و ویندۆز بێت و 
سوود وەرگرتن لە هەردووكیان لە كۆمپیوتەردا« سیستەمی ریمیكس 
زۆر نزیكیشــە لــە سیســتەمی وینــدۆز10 چونكــە ســتایلەكەی تەواو 
ویندۆز10یە. لە سیســتەمی ناوبراودا بە ئاســانی دەتوانی كار لەســەر 
فایلەكانی ئۆفێســی ئەندرۆید بكەی، بۆ نموونە بە ئاســانی دەتوانی 
فایلێكــی word دەســتكاری بكــەی و دواتریــش لەســەر مۆبایلەكــەت 
بیكەیــەوە. بــە ئاســانی دەتوانــی لەســەر كۆمپیوتەر ســوود لــە هەزاران 
ئەپلكەیشــنی سیســتەمی ئەندرۆید وەربگری كە لــە ماركێتی گەورەی 

گوگل پلەیدا هەن و دەگەنە نزیكەی دوو ملیۆن ئەپلكەیشن.


